
«TIME-OUT» 

«Time-Out» er ein mild negativ konsekvens, men ikkje nødvendigvis det første eller 
einaste valet. Det er viktig å huske at: 

• «Time-Out» er ein forutsigbar reaksjon for å redusere eller stoppe uønska 
åtferd som held fram med merksemd eller andre positive 
forsterkingar. 

• «Time-Out» vert brukt for å dempe gemytta og skape eit brot i ein situasjon 
for å unngå at den vert «trappa opp».

• «Time-Out» ikkje vil vere effektiv på åtferd som motiverast ved å prøve å 
unngå noko, eller sleppe å gjere noko. 

• «Time-Out» berre er effektivt i den grad «time-in»-miljøet er ein stad der 
elevane vil vere. Viss «time-in»-miljøet er kjedeleg, frustrerande 
eller eleven har mislukkast, kan «Time-Out» verke forsterkande 
(t.d.. elevar kan ønske å gå i «Time-Out» for dette tillet dei til å 
sleppe unna eit uønska miljø). 

• «Time-Out» ikkje er effektivt eller anbefalt for sjølvforsterkande åtferd 
 (sjølvstimulerande  åtferd, dagdrømming osv.). 

• «Time-Out» må berre brukast i kombinasjon med positiv støtte til utvikling av 
forventa åtferd som er laga for å auke og forsterke positiv åtferd. 
Mange elevar med vedvarande åtferdsproblem har ikkje gode 
nok sosiale ferdigheiter og treng trening for å utvikle sosial 
kompetanse og positiv åtferd. Det er difor viktig at negative 
konsekvensar vert gitt i samanheng med å lære elevane meir 
akseptabel åtferd og sosiale ferdigheiter. 

«Time-Out» skal være ein tydeleg reaksjon når eleven ikkje følgjer gjenteken beskjed
om å høyre etter, eller viser uakseptabel åtferd. «Time-Out» gis frå 5–10 minutt på 
ein nøytral og kjedeleg stad. Det er difor viktig å velje stad med omtanke. Elevane 
må på førehand ha fått vite kva «Time-Out» er, og kvifor det vert nytta. Det er fleire 
«Time-Out»- metodar ein kan bruke. Desse kan vere frå lite innskrenkande til meir 
innskrenkande variasjonar, og det kan vere variasjonar som ikkje tek eleven vekk frå 
undervisningsmiljøet til at eleven vert teken helt bort. «Time-Out» bør helst takast i 
klasse(gruppe)- eller undervisningsrommet for å ha tilsyn med eleven og ikkje 
ekskludere han/ho frå undervisningsmiljøet. «Time-Out» kan og brukast ute om det 
passar slik.

Planlagt ignorering 
Ingen merksemd blir gitt eleven i ein tidsperiode. 
Fordelar: Enkel å bruke, kan brukast overalt, eleven er i undervisningsmiljøet. 
Ulemper: Kan vere vanskeleg å kontrollere alle kilder til merksemd frå andre (f.eks. 
frå andre elevar), eleven si  åtferd kan eskalere som ein reaksjon på den planlagde 
ignoreringa (dvs. han/ho kan prøve endå meir å få merksemd).

Fjerning av materiale, arbeid eller leike 
Dette skal fjernast dersom eleven brukar det når problemåtferda førekjem. I løpet av 
tida som eleven er fråteken  materiale, skal han/ho ikkje ha noko merksemd eller 
andre forsterkarar. 
Fordelar: Lett å bruke, eleven er i læringsområdet. 
Ulemper: Ikkje hensiktsmessig dersom eleven uroar klassen/gruppa mens materialet
er tatt bort.

«Time-Out»-kort 
Eit system der eleven får eit kort som er grønt på den eine sida og raudt på den 
andre (First Step to Success; Walker m.fl. 1997, 1998). Når eleven oppfører seg bra, 
er det den grøne sida som er opp. Denne sida av kortet kan også bli brukt som eit 
poengkort; når eleven har denne sida opp, får eleven poeng. Når åtferda vert endra 
til det negative, blir kortet snudd, og den raude sida er opp. Dette er eit signal på at 
eleven er i «Time-Out» og ikkje kan tene poeng. 
Fordelar: Enkelt å bruke, eleven er i læringsområdet, eigna også for eldre elevar, gir 
eit visuelt haldepunkt for den vaksne å gi bort noko eller halde noko tilbake. 
Ulemper: Elever kan øydelegge kortet når det ligg med den raude sida opp. (Men 
det er mogeleg å bruke systemet likevel. Når «Time-Out»-perioden er over, blir 
eleven fortalt at han/ho kan snu kortet sitt. Den vaksne seier til eleven at kortet må 
reparerast for å halde fram med  poenginntening.)

«Time-Out»-stol 
Ein utvald stol som eleven skal sitte i når problemåtferda inntreff. Stolen skal fungere 
som ein stad der elevane kan roe seg ned. Ver nøye med kvar denne er plassert, slik
at eleven ikkje føler seg audmjuka gjennom merksemd frå andre. Når eleven sit i 
stolen, skal han/ho ikkje vere med på aktivitetar i klassen/gruppa og skal  ikkje få 
merksemd eller andre forsterkarar. Ved hendingar ute i skulegarden kan et alternativ 
til denne strategien være å gå/stå saman med den vaksne som har inspeksjon. 



Fordeler: Enkel å bruke, eleven er i læringsområdet, er flyttbar. 
Ulemper: Eleven nektar, eleven avbryter når han er i «Time-Out».

«Time-Out» i (klasse)rommets stille stad 
Her skal eleven være utan utsikt til resten av klassen/gruppa. Dette er ein variasjon 
av «Time-Out»-stolen der stolen er plassert bak ein skjerm, hylle eller liknande. 
Fordeler: Enkel å bruke. 
Ulemper: Eleven er borte frå læringsområdet og den vaksne kan ikkje så lett sjå 
eleven.  Eleven kan nekte å gå i «Time-Out» eller eskalere når ho/han er i «Time-
Out». 

Dei «Time-Out»-strategiane som er omtalt vil kunne bidra til å roe ned situasjonen 
samtidig med at den vaksne kan føre tilsyn med eleven. 

«Å ta ei pause» 
«Å ta ei pause» er eit omgrep for ein positiv reaksjon når elevar har gjort ein god 
arbeidsinnsats. «Å ta ei pause» kan brukast når det er tydelig at einskildelevar 
trenger ein pause frå de aktivitetane klassen eller gruppa er i gang med. Det fungerer
då som ei belønning for at eleven har jobba for å gjere sitt beste. «Å ta ei pause» 
passar seg best i samband med aktivitetar og undervisning i klasserom. I pausetida 
kan eleven f. eks. gjere noko av dette: 
• Teikne 
• Gå ærend for læraren 
• Lese i eit blad eller ei bok 
• Spele spel 
• Arbeide på PC 
• Gjere ordenselev-oppgåver 
• Vere medhjelpar på anna vis 
• Leike stille for seg sjølv 
• Vere «vaktmeisterassistent»

«Å ta ei pause» for å gjenvinne sjølvkontroll 
Elevane kan bli lært til «Å ta ei pause» som eit høve til å øve seg i å gjenvinne 
sjølvkontrollen. Det er da viktig å skilje tydeleg mellom »Å ta ei pause» for å 
gjenvinne sjølvkontrollen og «Time-Out» som ein negativ konsekvens.  «Å ta ei 
pause» for å gjenvinne sjølvkontrollen må være: 
• Lokalisert ein annan stad enn der «Time-Out» blir gjeve som negativ konsekvens 
• Omtalt lystbetont som f.eks. pausestad, «roe-ned-staden», «avkjølingshjørnet» 
• Gitt som ein mogelegheit til eleven. Når læraren ser at eleven f.eks. begynner å bli 
sliten,   

kan han seie: «Ola, det ser ut som du er sliten akkurat no. Hugs at du kan ta ei 
pause når du treng  det.» 

• Kontrollert av eleven. (Eleven er trena i «Å ta ei pause» som noko positivt for seg. 
Med støtte frå læraren bestemmer han/ho sjølv når pausen trengs og når det er på 
tide å gå tilbake ,til aktiviteten i klassen eller gruppa.)


